
Gadadhara Ashtakam

க³தா³த⁴ராஷ்டகம்

ஸ்வப⁴க்தியோக³லாஸிநம் ஸதா³ வ்ரஜே விஹாரிணம்
ஹரிப்ரியாக³ணாக்³ரக³ம் ஶசீஸுதப்ரியேஶ்வரம் ।

ஸராதா⁴க்ரு’ஷ்ணஸேவநப்ரகாஶகம் மஹாஶயம்
ப⁴ஜாம்யஹம் க³தா³த⁴ரம் ஸுபண்டி³தம் கு³ரும் ப்ரபு⁴ம் ॥ 1॥

நவோஜ்ஜ்வலாதி³ பா⁴வநாவிதா⁴நகர்மபாரக³ம்
விசித்ரகௌ³ரப⁴க்திஸிந்து⁴ரங்க³ப⁴ங்க³லாஸிநம் ।

ஸுராக³மார்க³த³ர்ஶகம் வ்ரஜாதி³வாஸதா³யகம்
ப⁴ஜாம்யஹம் க³தா³த⁴ரம் ஸுபண்டி³தம் கு³ரும் ப்ரபு⁴ம் ॥ 2॥

ஸசீஸுதாங்க்⁴ரிஸாரப⁴க்தவ்ரு’ந்த³வந்த்³யகௌ³ரவம்
கௌ³ரபா⁴வசித்தபத்³மமத்⁴யக்ரு’ஷ்ணவல்லப⁴ம் ।

முகுந்த³கௌ³ரரூபிணம் ஸ்வபா⁴வத⁴ர்மதா³யகம்
ப⁴ஜாம்யஹம் க³தா³த⁴ரம் ஸுபண்டி³தம் கு³ரும் ப்ரபு⁴ம் ॥ 3॥

நிகுஞ்ஜஸேவநாதி³கப்ரகாஶநைககாரணம்
ஸதா³ஸகீ²ரதிப்ரத³ம் மஹாரஸஸ்வரூபகம் ।

ஸதா³ஶ்ரிதாங்க்⁴ரிபங்கஜம் ஶரீரிஸத்³கு³ரும் வரம்
ப⁴ஜாம்யஹம் க³தா³த⁴ரம் ஸுபண்டி³தம் கு³ரும் ப்ரபு⁴ம் ॥ 4॥

மஹாப்ரபோ⁴ர்மஹாரஸப்ரகாஶநாங்குரம் ப்ரியம்
ஸதா³ மஹாரஸாங்குரப்ரகாஶநாதி³வாஸநம் ।

மஹாப்ரபோ⁴ர்வ்ரஜாங்க³நாதி³பா⁴வமோத³காரகம்
ப⁴ஜாம்யஹம் க³தா³த⁴ரம் ஸுபண்டி³தம் கு³ரும் ப்ரபு⁴ம் ॥ 5॥

த்³விஜேந்த்³ரவ்ரு’ந்த³வந்த்³யபாத³யுக்³மப⁴க்திவர்த⁴கம்
நிஜேஶு ராதி⁴காத்மதாவபு:ப்ரகாஶநாக்³ரஹம் ।

அஶேஷப⁴க்திஶாஸ்த்ரஶிக்ஷாயோஜ்ஜ்வலாம்ரு’தப்ரத³ம்
ப⁴ஜாம்யஹம் க³தா³த⁴ரம் ஸுபண்டி³தம் கு³ரும் ப்ரபு⁴ம் ॥ 6॥

க³தா³த⁴ராஷ்டகம்

முதா³ நிஜப்ரியாதி³கஸ்வபாத³பத்³மஸிந்து⁴பி⁴-
ர்மஹாரஸார்ணவம்ரு’தப்ரதே³ஷ்டகௌ³ரப⁴க்தித³ம் ।

ஸதா³ஷ்டஸாத்த்விகாந்விதம் நிஜேஷ்டப⁴க்திதா³யகம்
ப⁴ஜாம்யஹம் க³தா³த⁴ரம் ஸுபண்டி³தம் கு³ரும் ப்ரபு⁴ம் ॥ 7॥

யதீ³யரீதிராக³ரங்க³ப⁴ங்க³தி³க்³த⁴மாநஸோ
நரோऽபி யதி தூர்ணமேவ நார்யபா⁴வபா⁴ஜநம் ।

தமுஜ்ஜ்வலக்தசித்தமேது சித்தமத்தஶத்பதோ³
ப⁴ஜாம்யஹம் க³தா³த⁴ரம் ஸுபண்டி³தம் கு³ரம் ப்ரபு⁴ம் ॥ 8॥

மஹாரஸாம்ரு’தப்ரத³ம் ஸதா³ க³தா³த⁴ராஷ்டகம்
பதே²த் து ய:ஸுப⁴க்திதோ வ்ரஜாங்க³ணக³ணோத்ஸவம் ।

ஸசீதநுஜபாத³பத்³மப⁴க்திரத்நயோக்³யதாம்
லபே⁴த ராதி⁴காக³தா³த⁴ராங்க்⁴ரிபத்³மஸேவயா ॥ 9॥

இதி ஶ்ரீஸ்வரூபதா³மோத³ரகோ³ஸாவ்மீவிரசிதம் க³தா³த⁴ராஷ்டகம் ஸம்பூர்ணம் ।

